
	Trosolwg
	Mae’r safon hon yn ymdrin â symud, trafod a lleoli unigolion fel rhan o’u cynllun gofal yn ôl eu hanghenion penodol oherwydd eu cyflwr. Mae hyn yn cynnwys symud unigolion o un man i fan arall ac ail-leoli unigolion yn eu hamgylchedd uniongyrchol.

Bydd angen i ddefnyddwyr y safon hon sicrhau bod eu harfer yn adlewyrchu gwybodaeth a pholisïau cyfredol.




	Meini prawf perfformiad
Mae'n rhaid i chi allu:


	P1 defnyddio rhagofalon safonol ar gyfer atal a rheoli heintiau a’r holl fesurau iechyd a diogelwch perthnasol eraill

P2 gwirio cynllun gofal yr unigolyn a’r asesiad risg symud a thrafod cyn dechrau unrhyw weithdrefn symud a thrafod
P3 asesu unrhyw risgiau uniongyrchol i unigolion ac, os ydych o’r farn bod risg na allwch ymdrin â hi, ceisio cyngor gan y bobl briodol cyn symud neu drafod unigolion

P4 dweud wrth yr unigolyn beth rydych yn mynd i’w wneud a’i gynorthwyo i gyfathrebu ynghylch faint o gymorth sydd ei angen arno

P5 cael caniatâd dilys yr unigolyn a sicrhau ei fod yn deall pam y mae’n cael ei symud a’i drafod mewn ffyrdd penodol a sut y gall gydweithredu â’r weithdrefn er mwyn eich cynorthwyo
P6 symud unrhyw beryglon posibl a pharatoi’r amgylchedd uniongyrchol, gan sicrhau bod digon o le ar gael ar gyfer y weithdrefn, gyda chytundeb pawb dan sylw

P7 ceisio cymorth priodol i’ch galluogi i symud a thrafod yr unigolyn yn ddiogel

P8 symud yr unigolyn yn ôl y cynllun gofal

P9 lleoli’r unigolyn yn ôl y cynllun gofal gan ddefnyddio’r dechneg gywir ac mewn ffordd a fydd yn osgoi achosi poen neu anghysur gormodol

P10 arsylwi’r unigolyn trwy gydol y gweithgaredd a rhoi terfyn ar y gweithgaredd os ceir unrhyw adweithiau niweidiol

P11 ceisio cymorth gan weithwyr proffesiynol eraill os ceir problemau yn ystod y gweithgaredd

P12 defnyddio’r cyfarpar priodol er mwyn cadw’r unigolyn yn y safle gofynnol

P13 adrodd a, lle bo’n berthnasol, cofnodi’r gweithgaredd yn y dogfennau priodol, gan nodi pryd y dylid cynnal y weithdrefn symud nesaf



	Gwybodaeth a dealltwriaeth
Mae angen i chi wybod a deall:


	K1 deddfwriaeth Ewropeaidd a chenedlaethol gyfredol, canllawiau cenedlaethol, a pholisïau a phrotocolau sefydliadol yn ymwneud â Llywodraethu Clinigol/Corfforaethol sy’n effeithio ar eich arferion gwaith o ran symud a lleoli unigolion
K2 eich cyfrifoldebau ac atebolrwydd o ran deddfwriaeth Ewropeaidd a chenedlaethol gyfredol, canllawiau cenedlaethol, polisïau a phrotocolau lleol a Llywodraethu Clinigol/Corfforaethol

K3 y ddyletswydd i adrodd am unrhyw weithred neu anwaith o ran gofal a allai fod yn niweidiol i chi eich hun, unigolion eraill neu eich cyflogwr
K4 pwysigrwydd gweithio o fewn eich cymhwysedd eich hun a cheisio cyngor pan fyddwch yn wynebu sefyllfaoedd sydd y tu hwnt i’ch cymhwysedd
K5 pwysigrwydd defnyddio rhagofalon safonol ar gyfer symud a lleoli unigolion, a chanlyniadau posibl arfer gwael
K6 sut i gael gafael ar gopïau cyfredol o asesiadau risg sefydliadol ar gyfer symud, trafod a lleoli unigolion penodol
K7 pwysigrwydd cyfathrebu effeithiol a chydlynu gweithredoedd rhyngoch chi a’r:
K7.1  unigolyn

K7.2  y tîm sy’n ymwneud â’r gweithgaredd

K7.3  y tîm gofal iechyd ehangach
K8 peryglon posibl symud a lleoli i’r unigolyn, chi eich hun a phobl eraill sy’n ymwneud â’r gweithgaredd
K9 pwysigrwydd symud, trafod a lleoli’r unigolyn yn ôl y cynllun gofal a’i gyflwr/cyflyrau, a chanlyniadau posibl arfer gwael

K10 pwysigrwydd cyfathrebu da a chydlynu gweithredoedd yn effeithiol â phobl eraill sy’n ymwneud â symud, trafod a lleoli unigolion

K11 y camau i’w cymryd pan fo dymuniadau’r unigolyn yn gwrthdaro â’i gynllun gofal o ran materion iechyd a diogelwch a’i asesiad risg

K12 yr hyn sy’n normal o ran:

K12.1  y sgerbwd a chydfannau cyhyrau

K12.2  yr ystod symudiad mewn cymalau

K12.3  pwysigrwydd symud a lleoli yn gywir

K13 cyflyrau corfforol cyffredin unigolion yn eich maes gwaith, a’u heffaith ar symudiad arferol, o ran pwysigrwydd symud a lleoli yn gywir

K14 pwysigrwydd cynnig cymorth llafar a di-eiriau effeithiol a thawelu meddwl cleifion wrth baratoi ar gyfer gweithgareddau symud a lleoli 

K15 yr effaith y gallai credoau a dewisiadau personol yr unigolyn ei chael ar ei ddewisiadau ar gyfer symud, trafod a lleoli

K16 rhesymau pam mae dewisiadau’r unigolyn yn effeithio ar sut y caiff ei symud, ei drafod a’i leoli

K17 sut i ddarparu cymorth gweithredol a hybu hawliau, dewisiadau a lles yr unigolyn wrth baratoi ar gyfer symud, trafod a lleoli unigolion

K18 sut y gallai unigolion gyfrannu at y broses symud/trafod/lleoli a ffactorau sy’n cyfyngu ar eu cyfraniad

K19 rhesymau dros symud a lleoli unigolion yn ôl y cynllun gofal a’u cyflwr/cyflyrau

K20 newidiadau allweddol posibl yng nghyflyrau ac amgylchiadau unigolion rydych chi’n eu symud, eu trafod a’u lleoli, a chamau i’w cymryd yn yr amgylchiadau hyn

K21 y cymhorthion a’r cyfarpar y gallwch eu defnyddio ar gyfer symud, trafod a lleoli

K22 ffactorau diogelwch y mae angen eu hystyried wrth baratoi cyfarpar/peiriannau symud, trafod a lleoli

K23 pwysigrwydd paratoi’r amgylchedd ar gyfer symud a thrafod cyn ceisio symud a thrafod unigolion

K24 pwysigrwydd cadw’r amgylchedd yn glir yn ystod gweithgareddau symud, trafod a lleoli

K25 pam mae’n hollbwysig dilyn y cynllun gofal

K26 pwysigrwydd gweithio fel tîm

K27 pwysigrwydd y canlyniadau posibl i’r unigolyn, chi eich hun a phobl eraill os nad ydych yn cydymffurfio â thechnegau symud a lleoli diogel

K28 ffynonellau cymorth pellach ar gyfer symud, trafod a lleoli unigolion mewn gwahanol leoliadau iechyd a gofal

K29 pwysigrwydd adfer yr amgylchedd ar ôl gweithgareddau symud, trafod a lleoli

K30 pwysigrwydd cadw cofnodion cywir a chyfredol
K31 pwysigrwydd adrodd ar unwaith am unrhyw faterion sydd y tu hwnt i’ch cymhwysedd eich hun yn ddi-oed i’r aelod perthnasol o staff



Gwybodaeth Ychwanegol 
	Cysylltiadau Allanol

	Mae’r safon hon yn gysylltiedig â’r dimensiwn canlynol yn Fframwaith Sgiliau a Gwybodaeth y GIG (Hydref 2004):

Dimensiwn: HWB5 Darparu gofal i fodloni anghenion iechyd a lles 






	Datblygwyd gan
	Sgiliau Iechyd


	Rhif fersiwn
	1



	Dyddiad y'i cymeradwywyd
	Mehefin 2010


	Dyddiad adolygu dangosol

	Mehefin 2012


	Dilysrwydd
	Cyfredol



	Statws
	Gwreiddiol



	Sefydliad gwreiddiol

	Sgiliau Iechyd 



	URN gwreiddiol 
	CHS6


	Galwedigaethau perthnasol 


	Iechyd, Gwasanaethau Cyhoeddus a Gofal; Iechyd a Gofal Cymdeithasol; Rheolwyr ac Uwch Swyddogion; Galwedigaethau Proffesiynol a Thechnegol Cysylltiedig; Swyddogion Iechyd a Gwasanaethau Cymdeithasol; Gweithwyr Iechyd Proffesiynol Cysylltiedig; Galwedigaethau Gwasanaethau Personol; Gwasanaethau Gofal Iechyd a Phersonol Cysylltiedig


	Cyfres
	Sgiliau Iechyd Clinigol


	Geiriau allweddol
	Meddyginiaeth, Sbesimenau, Triniaeth/therapi, Archwiliad, Dialysis, Cynnal Bywyd

